
ABSTRAK

Tidak dapat dinafikan bahawa wanita Islam telah menyumbangkan usaha yang besar
dan berpengaruh dalam bidang hadis. Mereka mempunyai peranan penting dalam
penyampaian hadis itu sendiri. Kajian ini mengenai usaha dan peranan wanita Islam
dalam periwayatan hadis dan penyebarannya. Masalah kajian ini berpunca daripada
pertama, kurangnya pengetahuan sebahagian besar umat Islam mengenai usaha-usaha
keras wanita Islam dalam menyebarkan hadis, kedua, ini dibandingkan dengan betapa
ramai wanita Islam masakini yang mengabaikan peranan mereka untuk bergiat
memberi sumbangan dalam sunnah nabawiyyah malahan mereka juga menjarakkan
diri untuk turut terlibat dalam bidang kritikal ini. Tujuan kajian ini adalah untuk
mengumpulkan perawi wanita dalam sunan empat dan mengetahui biografi mereka,
selain itu, menjelaskan sumbangan dan usaha-usaha mereka dalam menyebarkan dan
menjaga hadis-hadis nabi serta menerangkan hukum-hukum ulama' al-Jarh wa Ta'dil
bagi riwayat dalam sunan empat. Pengkaji menggunakan kaedah induktif iaitu dengan
meneliti bahan rujukan berkaitan usaha-usaha perawi wanita dari buku-buku sunnah
nabawiyyah, manakala kaedah analisis deskriptif pula, bagi menggambarkan usaha
wanita dalam berkhidmat kepada hadis nabi melalui riwayat mereka dan kata-kata
ulama' mengenai mereka. Dapatan kajian ini yang didapati mendedahkan peranan
besar yang dimainkan oleh ummahat al-mukminin, sahabiyah, tabi’iyyat dan kurun
selepas mereka dalam periwayatan hadis, iaitu antara perawi yang terlibat adalah
ummahat al-mukminin seramai sembilan orang, sahabiyyah 91 orang dan tabi'iyyat,
125 orang. Kajian ini juga mempersembahkan kaedah atau cara-cara mereka untuk
menyampaikan hadis antaranya mendengar, menghafaz, dan meriwayatkan hadis itu
sendiri. Kajian ini menyumbang kepada pembuktian bahawa terdapatnya usaha yang
jelas dalam kalangan wanita Islam yang berkhidmat dalam bidang hadis Nabi.
Dicadangkan agar kajian akan datang memberi perhatian terhadap usaha wanita dalam
memberi khidmat pada sunnah, dan memperkenalkan mereka melalui pembinaan
perisian permainan atau aplikasi elektronik, serta menyebarkan dalam media sosial
dan saluran media massa terkini.

Kata Kunci: muslimah, periwayatan, perawi hadis, sunnah nabawiyyah, al-jarh wa
ta'dil

